
शहरी विस्‍तार सड़क-।। का निर्माण
2994. श्री पि. भट्टाचार्य: 

क्या सड़क परिवहन और राजमार्ग मंत्री यह बताने की कृपा करेंगे कि: 

(क) क्या यह सच है कि शहरी विस्‍तार सड़क (यूईआर-।।) जोकि राष्‍ट्रीय राजमार्ग दिल्‍ली-चण्‍डीगढ़ से जुड़ता हुआ रोहिणी-महिपालपुर से फरीदाबाद तक जाना था, काफी समय से अधूरा पड़ा हुआ है; 

(ख) क्‍या यह सच है कि इस राजमार्ग के बनने से बाहरी दिल्‍ली के लोगों को गुड़गांव और फरीदाबाद जाने में सुविधा होगी तथा दिल्‍ली में भीड़-भाड़ एवं प्रदूषण भी कम होगा; और  

(ग) यदि हां, तो क्‍या कारण है कि अभी तक इस यूईआर-।। का निर्माण रूका हुआ है, और इसे कब तक पूरा किए जाने का विचार है? 

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) से (ग) : यह मंत्रालय मुख्‍यत: देश में राष्‍ट्रीय राजमार्ग नेटवर्क के विकास एवं अनुरक्षण तथा केंद्रीय रूप से प्रायोजित अन्‍य स्‍कीमों के लिए उत्‍तरदायी है। इस प्रश्‍न में संदर्भित परियोजना न तो राष्‍ट्रीय राजमार्ग नेटवर्क का एक भाग है और न ही वह मंत्रालय की केंद्रीय रूप से प्रायोजित स्‍कीमों के अंतर्गत संस्‍वीकृत परियोजना है।

